
Syarat-syarat kelayakan untuk pendaftaran 

urusniaga 

 

Sebelum mana-mana urusniaga boleh diterima 

untuk didaftarkan, pelbagai prosedur dan formaliti 

perlu diptuhi, antaranya:- 

 

i) Urusniaga hendaklah tergolong daripada jenis 

yang telah ditetapkan di bawah S292, 

 

ii) Suratcara sebagaimana yang ditentukan dalam 

S207 hendaklah dipakai, 

 

iii) Suratcara itu hendaklah mengandungi 

kenyataan penuh pihak-pihak yang berkenaan 

dan kenyataan yang betul mengenai tanah 

yang berkaitan, 

 

iv) Suratcara itu hendaklah ditandatangani dan 

disaksikan dengan betul, 

v) Selepas distemkan secukupnya, suratcara itu 

hendaklah diserahkan, bersama fee yang 

dikenakan dan semua dokumen lailn untuk 

didaftarkan. 

 

vi) Suratcara ini hendaklah memenuhi kehendak-

kehendak bahagian 14 dan 15 KTN. 

 

vii) Suratcara itu hendaklah tidak bertentangan 

dengan undang-undang lain. 

 

viii) Tidak ada sekatan kepentingan terhadap 

urusan tanah yang hendak dijalankan. 

 

ix) Tidak ada pemegang amanah, melainkan 

pemegang amanah yang dibenarkan. 

 

Penggantungan suratcara 

 

Suratcara boleh digantung atau ditolak 

pendaftarannya oleh Pendaftar sekiranya berlaku 

kesilapan-kesilapan berikut:- 

i) Kesilapan mengisi borang, contohnya silap 

mengeja nama.  Kesilapan tersebut mestilah 

dibetulkan  

 

ii) Dalam masa 14 hari dari tarikh borang itu 

dihantar.  Jika pembetulan tidak dilakukan 

dalam tempoh tersebut, borang itu akan ditolak 

dan permohonan itu tidak dikira sama sekali. 

 

iii) Sekiranya borang yang diisi adalah berkenaan 

pajakan, pajakan kecil atau gadaian, 

permohonan mestilah disertakan dalam dua 

salilnan.  Jika satu sallinan sahaja dihantar, 

Pendaftar akan menyuruh pemohon untuk 

menghantar satu salinan lagi dalam masa 14 

hari dari tarikh borang yang pertama dihantar.  

Jika tidak permohonan itu akan ditolak dan 

segala cukai setem akan dibatalkan. 

 

iv) Mana-mana permohonan yang perlu disertakan 

“surat kuasa wakil”, tetapi gagal dibuat 

demikian, Pendaftar akan menyuruh pemohon 

untuk berbuat demikian dalam masa 14 hari. 

 

V) Sekiranya suratcara ini diserahkan kepada 

badan pengurusan, dan tidak disertakan 

dengan sijil dari badan pengurusan tersebut, 

maka Pendaftar akan mengarahkan pemohon 

menyerahkannya dalam masa 14 hari. 

 

Penolakan suratcara 

 

Sesuatu suratcara boleh ditolak oleh Pendaftar 

apabila berlaku keadaan berikut:- 

 

i) Sekiranya suratcara itu tidak layak didaftarkan 

dibawah S 300(1) KTN. 

 

ii) Suratcara itu digantung untuk pembetulan 

tetapi tidak dibetulkan dalam masa 14 hari. 

iii) Sekiranya sesorang/badan itu gagal untuk 

menyerahkan dokumen-dokumen yang 

dikehendaki dibawah S 298(14)KTN. 

 

iv) Sekiranya terdapat kaveat atau perintah 

larangan. 

 


